




Ezra 5:1-17
Magandang Balita Biblia

Nang panahong iyon, ang mga propetang sina Hagai at 
Zacarias na anak ni Ido ay nagpahayag ng propesiya sa 
pangalan ng Diyos ng Israel tungkol sa mga Judiong nakatira sa 
Juda at Jerusalem. 2 Nang marinig sila ni Zerubabel na anak ni 
Sealtiel at ni Josue na anak ni Jozadak, ipinagpatuloy ng mga ito 
ang pagtatayo ng Templo ng Diyos sa Jerusalem. Tinulungan 
sila ng mga propeta ng Diyos.

3 Agad namang dumating si Tatenai na gobernador ng 
Kanluran-ng-Eufrates at si Setar-bozenai, kasama ang iba pang 
mga pinuno. Tinanong ng mga ito sina Zerubabel at Josue, 
“Sinong nag-utos sa inyo na gawin at tapusin ang templong 
ito?” 4 Tinanong pa nila,[a] “Ano ang mga pangalan ng mga 
lalaking nagtatrabaho rito?” 5 Ngunit binantayan ng Diyos ang 
pinuno ng mga Judio kaya't hindi sila pinakialaman ng mga 
pinunong taga-Persia habang hindi pa nakakapag-ulat ang mga 
ito kay Emperador Dario at habang hinihintay nila ang sagot ng 
hari. 6 Ito ang ulat na ipinadala nina Tatenai sa hari:

7 “Sumainyo nawa ang kapayapaan, Haring Dario.

8 “Ipinapaalam po namin sa Inyong Kamahalan na binisita na 
po namin ang lalawigan ng Juda. Ang Templo po ng dakilang 
Diyos ay muling itinatayo sa pamamagitan ng malalaking 
tapyas ng bato at ang mga pader naman nito ay pinapatibay sa 
pamamagitan ng mga troso. Masigasig po ang kanilang 
pagtatrabaho at malaking bahagi na ang kanilang nagagawa.

9 “Tinanong po namin ang matatandang pinuno roon kung 
sinong nag-utos sa kanila na gawing muli at tapusin ang 
templo. 10 Tinanong din po namin ang kanilang mga pangalan 
upang maipaalam namin sa inyo kung sinu-sino ang mga 
nangunguna sa gawaing iyon.
11 “Sinagot po nila kami ng ganito: ‘Kami ang mga lingkod ng 
Diyos ng langit at lupa, at muli naming itinatayo ang Templo na 
noong unang panahon ay ipinatayo ng isang 
makapangyarihang hari ng Israel.

12 Ngunit dahil ginalit ng aming mga ninuno ang Diyos ng 
kalangitan, sila ay pinabayaan niyang sakupin ng Caldeong 
si Nebucadnezar, hari ng Babilonia. Winasak ni 
Nebucadnezar ang Templong ito at ang mga tao ay dinala 
niyang bihag sa Babilonia. 13 Ngunit, noong unang taon ng 
paghahari ni Ciro sa Babilonia, nagpalabas ito ng utos para 
muling itayo ang Templo ng Diyos.

14 Ipinabalik rin ni Haring Ciro ang mga kagamitang ginto at 
pilak sa Templo. Ang mga iyon ay kinuha ni Nebucadnezar 
mula sa Templo ng Jerusalem at inilagay sa kanyang templo 
sa Babilonia. Kaya ipinagkatiwala ni Haring Ciro ang mga 
kagamitang ito kay Sesbazar na itinalaga niya bilang 
gobernador ng mga Judio. 15 Sinabi ng hari kay Sesbazar 
na dalhin ang mga iyon at ilagay sa Templo sa Jerusalem. 
Iniutos din niya na muling itayo ang Templo sa dati nitong 
lugar. 

16 Kaya't naparito nga si Sesbazar at inilagay ang mga 
pundasyon ng Templo ng Diyos sa Jerusalem. Noon 
sinimulan ang pagtatayo ng Templo na nagpapatuloy 
hanggang sa kasalukuyan. Sa katunayan nga'y hindi pa ito 
tapos.’

17 “Ngayon, kung mamarapatin po ng Inyong Kamahalan, 
ipahanap po ninyo sa mga taguan ng mga kasulatan ng 
kaharian sa Babilonia kung tunay ngang ipinag-utos ni 
Haring Ciro na muling itayo ang Templo ng Diyos sa 
Jerusalem. Hinihiling po namin na ipabatid ninyo sa amin 
ang inyong pasya sa bagay na ito.”



"Lagi kong hahanapin and 
gabay/patnubay ng Panginoon at 
susundin Siya ng ganap, dahil alam 

kong ang kanyang plano ay parating 
matutupad."

Ezra 5:1-17



1
Ano ang mga pangalan ng mga 
taong ginamit ng Diyos upang 
ipagpatuloy ang pagtatayo ng 
templo ng Diyos sa Jerusalem?

2
Ano ang pangunahing reaction 
ng mga opisyal ng pamahalaan 
nang napansin nila ang muling 

pagtrabaho sa templo?

3
Nang patuloy pa rin ang 

trabaho, ano ang sunod na 
ginawa ng mga opisyal ng 

pamahalaan?

Ano kaya ang reaksyon ng mga Israelita nang 
matanggap nila ang gabay mula sa Diyos na 

ipagpatuloy ang pagtatayo ng templo? Ano ang 
nag-udyok sa kanila na sumunod,( kahit na may mga 
nangyari noon na nakakadismaya) at magpatuloy ng 

tapat kahit na may mga nananakot at tumututol? 

Ano ang pagkakaiba ng sitwasyong ito (Ezra 5) 
at sa nangyari sa naunang kabanata(Ezra 4:7-

24) sa paraan ng pagpapahayag ng mga 
sulat? 

Sa Lumang Tipan, may mga propeta ng Diyos 
ang nag-uudyok sa mga tao kung ano ang nais 
ng Diyos sa kanila. Paano tayo nakakatanggap 

ng gabay at encouragement mula sa 
Panginoon ngayon? 

Malakas ka pa rin ba sa iyong paglalakad kasama si 
Jesus at sa paglilingkod sa Kanya? Ikaw ba ay 

nahinto at di na nakabalik sa paglilingkod sa Kanya 
nang lubusan, katulad ng dati? Kung gayon, ano ang 

maaari mong gawin upang makabalik sa tamang 
landas ng tapat na paglilingkod sa Panginoon? 

Paano mo maaaring maengganyo ang iba na gawin 
din ito?

Paano mo maiiwasan ang pagiging 
mapang-uyam, bagkus ay manatiling 
nakikinig sa gabay ng Panginoon, at 

sumusunod sa Kaniya—kahit pa ang mga 
pangyayari ay hindi maayos at ikaw ay dati 

nang nabigo?

2 Ezra 5:1-17



"Lagi kong hahanapin and 
gabay/patnubay ng Panginoon at 

susundin Siya ng ganap, dahil alam kong 
ang kanyang plano ay parating 

matutupad."

